
Abstract 

 

Working for 25 years, as a special massage therapist on Yumeiho
®
 

therapy, 6th dan, I found that after the massage session the patients 

are thirsty and sleepy, and even have a slight dizziness, or some mus-

cle fever. In a diabetic woman, I measured the amount of sugar in her 

blood before and after the massage and the result was very good. 

Since that time I have been interested in the case of lower blood 

sugar, and in the article is the explanation, The deep massage certa-

inly helps diabetics to prevent and then at recovery, lower the amo-

unt of sugar in the blood. 

Deep massage results not only for diabetics but also for those who 

suffer from poor metabolism and blood circulation. Massage therapy 

completely only then works as a prevention and cure when applied 

correctly. 

THE ROLE OF MASSAGE TYPES  IN THE PREVENTION AND 

THERAPY, MOSTLY IN DIABETES

Oryg.

La nombro de la tipoj de la masaĝo estas 

nekalkulebla. Serĉante la devenon de la ka-

tegorio pro masaĝo la vorto „masaĝo” deve-

nas de la greka (massein) de la hebrea 

(mashesh) kaj de la araba (mass) lingvoj, kiuj 

signifas leĝere premi, palpi, knedi. 

Laŭ la teknikoj ni povas difini la vorton 

kiel:  

– antikva devena aŭ 

– popularaj formoj de alternativaj (kom-

plementaj) terapioj en la mondo. 

Antaŭ nia erao,orientaj popoloj jam 

bone konis la masaĝtipojn, ĉar oni trovis pri 

ties historio priskribojn, rakontojn jam en 

iama Ĉinio, de jaroj 2700 antaŭ Kristo. Tieaj 

masaĝoj estis elementoj kiel la religia vivo. 

La paciento bezonis konsolon, sed ne ĉiam 

helpis nur mem la tuŝo, eĉ oni sentis pekon, 

ĉar la tuŝo donis plezuron. Aliaj kulturoj 

havis siajn proprajn tradiciojn de la kuracaj 

tuŝoj, masaĝoj. La grekoj kaj romianoj 

preskaŭ idoligis la masaĝojn, poste ilin sek-

vis la araboj kaj persoj. 

La interesiĝo pri masaĝtipoj tiam 

fortiĝis, plivaloriĝis, kiam kreskis influo de 

la orienta kulturo en la mondo. 

Je la fino de 1970-a jardeko tiel popular- 

iĝis la ideo de masaĝo, ke mem la kuracistoj 

devis atentiĝi pri la nova potenca rimedo de 

la kuracado kaj oni komencis serĉi la apli-

keblecon en vera holista kaj intuicia maniero, 

en kiu enestas la tradicia, orienta filozofio, 

kaj oni devas ekkompreni la interrilaton 

inter la menso, korpo kaj la spirito. 

 

Laŭ  cela klasifikado de la masaĝoj 

 

Ekzistas diversaj formoj, sed ĉiuj celas ripari 

la konsciiĝon kaj la kontakton kun la korpo: 

- Tajlandaj, japanaj masaĝistoj stimulas la 

korpon pere de sistemo nomata ZEN. 

-  Masaĝistoj el Ĥindujo / Barato regas la eki-

gon de „kundalino” kaj de harmoniigo de la 

ĉakroj kaj prana energio. 

- Eŭropaj kaj usonaj masaĝistoj aktivigas 

konscie la neŭrofiziologiajn regulig-meka-

nismojn. 

La plej gravaj, konataj grupoj de la okcidentaj 

masaĝoj estas: 

-  tradicia sveda masaĝo

-  sporta masaĝo 

-  imfodreniga masaĝo 

Tiuj masaĝoj – pro la specialaj masaĝteknikeroj 

– uzante iu ajn oleojn, okazas praktike sur sen-

vesta paciento, aŭ preskaŭ senvesta pozicio. 

Aliaj metodoj konsideras personojn kiel ener-

getikajn vivantaĵojn kaj se la sano estas en bona 

stato, tiam ekzistas libera energiofluo en la 

korpo. 

 

La ĉefaj aziaj masaĝoj okazas sur vestitaj pa-

cientoj, jene: 

-  Ŝiacuo 

Tantra ŝiacuo 

Vatsu 

Enbaneja ŝiacuo 

-  Tradicia ĉina masaĝo 

- Yumeiho® japana masaĝo/ devenante el 

Ĉinio, el Ŝaolin-valo/  

Tradicia taja masaĝo 

Korea relaksado 

 

Efikoj de la masaĝoj 

 

Masaĝo redonas la forton kaj kuraĝon al 

elĉerpita senkuraĝigita persono. Ili helpas ekz. 

bebon kreski harmonie. Per masaĝoj oni povas 

konservi sanon kaj gardi la vivĝojon en la 

korpo, koro kaj animo. Uzante la masaĝtipojn, 

la paciento sentas la bonefikon post la masaĝo, 

ĉar harmoniiĝas la nervosistemo, preventiĝas 

la laciĝo, stimuliĝas la sangocirkulado, plibo- 

niĝas la dormokvalito, ktp. Ekzistas diversaj 

formoj de masaĝo, sed ĉiuj celas ripari la kon- 

sciiĝon kaj la kontakton kun la korpo. Dum la 

masaĝo inter la paciento kaj terapeŭto estiĝas 

speciala kontakto, nome: laŭ la organo kaj 

psike. Se la terapeŭto estas tre bona kaj lerta fa-

kulo, en tiu momento kiam la paciento aperas 

en la masaĝejo, jam oni tuj scias kiujn teknike-

rojn uzos, kiujn ne eblas, ne rajtas uzi. 

La koksosto-ĝustiga prem-kneda terapio = 

Yumeiho® kunligas avantaĝojn de diversaj 

masaĝoj, ĝustigas la artikojn kaj fiksas la ostojn 

per tirado, ĝustigado kaj vertikala pre-

mado.  

La kuracmetodo /terapio Yumeiho®/ 

ebligas ĝustigi la ostajn artikojn de la tuta 

korpo, malstreĉigi la muskolojn kaj ties ko-

nektitajn histojn kaj efike forigas la patolo-

giajn ŝanĝojn. 

La delokiĝo de koksostoj estas la ĉefa 

kaŭzo de la doloroj en diversaj partoj de la 

homa korpo, speciala zono de la lumba ver-

tebraro kaj koksostoj, samtempe oni ria-

markas ofte ĉe la pacientoj la malsanojn de 

la internaj organoj (2). 

„Krom la eksokrina / digesta / funkcio 

de la pankreato – ĝi havas endokrinan, do 

hormonan funkcion. En tiel nomataj insulaj 

ĉelaroj de la pankreato produktas du hor-

monojn – la insulino malaltigas la ensangan 

kvanton de sukero, stimulante la hepaton je 

glikogenigo kaj utiligadon de sukero en la 

histoj. Manko de la insulino (diabeto) estas 

tipe civilizacia malsano – nekuracebla. Oni 

malgravigas la simptomojn per injektado 

de insulino. Tamen post jardekoj montriĝas 

gravaj postmalsanoj. Precipe la sangotube-

toj suferas. Ili rigidiĝas kaj malvastiĝas, 

okuloj malboniĝas, same kiel la rena funk-

cio (4). 

„Glukagono estas la antagonisto de la insu-

lino. Ĝi altigas la sukerkvanton en la sango 

per rekonstruo de la glikogeno al la su-

kero”(4). 

„Diabeto – sukera diabeto: plejofte renkon-

tata diabeto, karakterizata de glukozurio 

kaj hiperglukozemio, ĝi rezultas el meta-

bolo perturbo pro manko de insulino” (1).  

 

Konsultado 

 

Dum 25 jaroj uzante Yumeiho® tera-

pion mi renkontiĝis kun multaj pacientoj. 

Kompreneble kun diversaj malsantipoj. Tre 

interese estis mia unua sperto kun iu dia-

betulino. Ŝi sentis doloron je la lumba zono 

kaj en la krura /gamba/ muskolaro. Ŝi mon-

tris ŝiajn fingrojn, kies haŭto estis „brila” io-

mete streĉita, dirante ŝi frumatene preskaŭ 

nenion povas preni, eĉ la ekpaŝo estas tre mal-

facila, ŝi sentas tiel siajn gambojn kiel 

ŝtonfaritaj gamboj. 

Se ŝi iom moviĝas, gimnastikas poste 

pliboniĝas la sanstato de tiuj strecitaj muskoloj, 

artikoj. Antaŭ la komenco de Yumeiho
®
 tera-

pio je la anamnezo mi eksciis, ke ŝi suferas 

dum longa tempo pro malsano diabeto, sed ŝi 

ankoraŭ ne uzas injekton insulino, nur tabloj-

dojn kaj dieton. Ŝi ofte mezuras la sukerkvan-

ton en la sango per portebla mezurilo, la 

rezulto estas tute diversa. La rezultoj estis ofte 

inter 11 kaj 5 mmoloj. 

Je la unua fojo de tiu Yumeiho® terapio 

mi tre atentema aplikas tiun terapion, mi 

devas sperti la efikon de tiu speciala masaĝo. 

Petante ŝin, ke bonvolu mezuri tiun suker-

kvanton en la sango post ŝia reveno hejmen, eĉ 

post unu semajno ŝi kunportis tiun mezurilon, 

kaj antaŭ la masaĝo kaj post la masaĝo ni me-

zuris tiun sukerkvanton. La surprizo estis 

„kompleta” 

– antaŭ la masaĝo la sukerkvanto en la sango 

estis 11 milimoloj 

– post la masaĝo la sukerkvanto en la sango 

estis    9.2 milimoloj 

Pripensante la situacion mi konsekvence 

mezuris ne nur ĉe la diabetuloj la sukerkvan-

ton per portebla mezurilo, sed ĉe 10 pacientoj 

same, ni kunlaboris dum unu monato, tiu sig-

nifas entute 44 kazojn dum unu monato. 

Ĉe unu paciento – viro estis – ne malaltiĝis 

eĉ iomete altiĝis la sukerkvanto en la sango 

post la masaĝo, sed atendante duonhoron, de-

nove okazis mezuro, kaj la rezulto estis sama, 

kiel antaŭ la komenco de la masaĝo. Post 4-5 

masaĝoj, la nivelo de la sukerkvanto iomete 

normaliĝis, ne estis mezureblaj altaj niveloj 

ekz. super 10 mmol! Li ne uzis injektadon, nur 

tablojdojn. 

Masaĝinte daŭre 5 diabetulojn – iliaj aĝoj 

estis inter jaroj 49 kaj 68 – po semajno unufoje, 

tre atenteme precipe malrapidigitaj Yu-

meiho®-teknikeroj, pli profunde, sed milde, 

aplikante la prem-knedadon. La rezulto estis 

tute rezulthava. Ĉiam malaltiĝis la suker-

kvanto en la sango, la muskolaro malstreĉiĝis, 

la spasme streĉigita muskolaro mildiĝis, 

malaltiĝis la muskoldoloro (mialgio), la 

kramfo en la gamboj malfortiĝis, malaperis 

kaj aperis iomete la miastenio. La muskola 

tonio estis akceptebla jam post ĉirkaŭ 10-15 

masaĝsesioj. Nur ĉe unu paciento /!/ mi 

konstatis kontrakturon. 

En la Tabelo 1. oni montras la pacientojn:A 

= virino aŭ B =viro, aĝon kaj la cifero montras 

la masaĝ-sesion, antaŭ = antaŭ la masaĝo, 

poste = post la masaĝo estas la mezuro de la 

sukerkvanto en la sango per portebla mezurilo 

(milimoloj de glukozo). 

Tabelo 1. Koncentriteco de glukozo en milimoloj en la sango de pacientoj kuracataj per kuracmetodo 

Yumeiho® 

Laŭ miaj spertoj – kaj laŭ la mezurita su-

kerkvanto en la sango – mi rajtas proponi al 

tiuj masaĝistoj, kiuj uzas la tielnomate pro-

fundan-premknedan masaĝtipon – ekz. Yu-

meiho® terapion, aŭ ĉinan masaĝon – ke 

iom malrapide, ne tro forte masaĝu kaj ĉiam 

mezuru antaŭ la komenco kaj post la 

masaĝo la sukerkvanton, ĉar daŭre aplikata 

masaĝo – minimume dufoje – trifoje po mo-

nato – certe oni havos rezulton je la suker-

kvanto en la sango. 

Multaj personoj ne scias, nur je iu viv-

jardeko ekscias, ke la senĉesan problemon 

kaŭzis mem la ŝanĝiĝa sukerkvanto en la 

sango, nur neniu ekrimarkis. 

La diversaj masaĝoj ne estas unusolaj 

solvoj, helpoj! sed estas bezonata krome uzi 

dieton, gimnastikon/memtrejnadon/ ĉiutage 

minimume 30 minutojn promenadu, aŭ bi-

cikladu. 

 

Konkludo 

 

La pacientoj, kiuj suferas pro malsano 

diabeto nepre vizitu masaĝejon, ĉar la pro-

funda premknedo sur la muskolaro helpas 

al la metabolo, forigo de la restaĵoj el la vej-

noj, ĉeloj, histoj, plibonigite la funkciadon de 

la tuta korpo, per la sisteme ricevita pro-

funda masaĝo oni povas preventi diversajn me-

tabolajn /ktp/ malsantipojn eĉ post la kurac-

kontrolo/ekzameno eblas korekti/redukti la 

kvanton kaj oftecon de la injektado de insulino. 

Estus bona ideo kunlabori kun specialistoj, ekz. 

kuracistoj kaj masagistoj, fiziko- kaj fiziotera- 

peŭtoj, tiun mi proponas, eblas organizi por tiu 

internacian teamon!  

La originala teksto estis prezentita dum 17-

a IMEK, en Hungario, sed pri tiu temo mi 

daŭre okupiĝas, eĉ en la speciala programo pri 

gravedeco/ankaŭ pri sterileco / mi multfoje 

renkontiĝas kun tiu tre serioza temo. 

Inter miaj rezultoj estas jam 146 naskiĝintaj 

beboj, inter ili 6 geedzaj paroj havis problemon 

pri diabeto-malsano, inter novnaskitoj ne ape-

ris malsantipo: diabeto! Pri tiu temo mi plue 

okupiĝas konsultante kun specialistoj. 

Resumo 

 

Laborante dum 25 jaroj, kiel speciala masaĝisto 

pri Yumeiho
®
 terapio, 6-a dan, mi konstatis ke post 

la masaĝsesio la pacientoj estas soifaj kaj dormemaj, 

kaj eĉ havas iomete kapturniĝon, aŭ iom da muskol-

febro. Je iu diabetulino mi mezuris la sukerkvanton 

en la sango antaŭ kaj post la masaĝo kaj la rezulto 

estis tre bona. Ekde tiu tempo mi daŭre interesiĝis 

pri la kazo de malaltiĝo de la sukerkvanto en la 

sango, kaj en la artikolo estas la klarigo. La pro-

funda masaĝo certe helpas ankaŭ al la diabetu-

loj por preventi kaj poste je la resaniĝo, malaltigi 

la sukerkvanton en la sango. Ne nur por diabe-

tuloj estas rezulthava la profunda masaĝo, sed 

ankaŭ por tiuj, kiuj suferas pro malbona meta-

bolo kaj sangocirkulado. La masaĝterapio kom-

plete nur tiam donas rezulton kiel prevento kaj 

resanigo kiam oni aplikas ĝin ĝuste. 

